
ENAKMEN PENTADBIRAN HAL EHWAL AGAMA ISLAM
(TERENGGANU) 1422H/2001M

FATWA DIBAWAH SEKSYEN 49

MENURUT seksyen 49 Enakmen Pentadbiran Hal Ehwal Agama Islam
(Terengganu) 1422H/2001M [En.Tr.2/2001], Jawatankuasa Fatwa bagi Negeri
Terengganu, atas perintah Duli Yang Maha Mulia Sultan menyediakan fatwa yang
dinyatakan dalam Jadual dan disiarkan menurut subseksyen 50(6) Enakmen itu

JADUAL

KEPUTUSAN JAWATANKUASA FATWA NEGERI TERENGGANU
BERHUBUNG KONSESI CHENDERONG

Keputusan Jawatankuasa Fatwa Negeri Terengganu berhubung Konsesi
Chenderong

Bahawasanya;

Setelah mendengar taklimat dan penjelasan daripada semua pihak yang terlibat serta
mengkaji dan meneliti semua dokumen yang ada, maka Mesyuarat Jawatankuasa
Fatwa Negeri Terengganu sebulat suara memutuskan sebagaimana berikut:

1. Wakaf Almarhumah Tengku Nik Maimunah.
1.1 Pemajakan Almarhumah Tengku Nik Maimunah;

Pemajakan 5/8 yang dilakukan oleh Almarhumah Tengku Nik
Maimunah pada 7 Januari 1961 kepada Cindee Development Sdn.
Bhd. selama 999 tahun dengan bayaran premium sebanyak $20,000
dan sewaan tahunan sebanyak $5,000 serta sebahagian daripada
hasil tanah adalah SAH sebagaimana perincian berikut:

(i) Tempoh pajakan;
Tempoh pajakan adalah SAH berdasarkan keterangan;

(a) Mughni al Muntaj: Jilid 3 Halaman 407

Ertinya:

Sah berakad sewa untuk tempoh yang diketahui ainnya (zat)
benda yang di sewa itu biasanya masih kekal bagi membolehkan
penyempurnaan benda yang diakadkannya, tanpa ditentukan
suatu tempoh yang tertentu, kerana tidak ada penetapan waktu
padanya. Bagi menentukan tempoh yang ainnya (zat) benda yang
disewa itu biasanya masih kekal adalah dengan merujuk kepada
orang yang berpengalaman. Oleh itu, rumah dan hamba sahaja
boleh disewa untuk tempoh tiga puluh tahun, binatang sepuluh
tahun, pakaian setahun atau dua tahun mengikut kesesuaian
dan tanah seratus tahun atau lebih. (Mughni al Muhtaj: Jilid 3
halaman 407)

(b) Ljarat al Wagqf: halaman 14
Ba I i) pezy b o0t e 80 B Y L Uil 8T g s L
W Leb (25 50 0 o M5 s 5 Lo ey LS gl ool L i

Ertinya:

Pandangan pertama (dalam Mazhab Syafie) mengatakan (harus)
menyewakan wakaf dengan tiada diikat dengan batasan tempoh
tertentu bahkan sah akad (sewaan) selagi kekal zat wakaf yang
disewakan itu pada kebiasaannya dan berdasarkan apa yang
layak dengannya. Bagi menentukan tempoh yang ainnya (zat)
benda yang disewa itu biasanya masih kekal adalah dengan
merujuk kepada orang yang berpengalaman. (ljarat al Wagqf:
halaman 14)

(ii) Pembayaran premium $20,000 dan sewaan tahunan $5,000;
Bayaran premium $20,000 dan sewaan tahunan $5,000 adalah

SAH berdasarkan keterangan Mausu’ah al Figh al Islami: Jilid
4 halaman 544;

Ertinya:

Apabila pemilik dan penyewa bersepakat untuk membayar
sejumlah premium sebagai tambahan ke atas sewaan tahunan
(vang dinamakan di setengah negeri sebagai pampasan) maka
mengikut syarak tidak ada halangan membayar premium
tersebut kerana ia dikira sebagai sebahagian daripada sewaan
yvang dipersetujui, jika berlaku pembatalan maka premium
tersebut dari segi hukumnya adalah termasuk dalam sewaan.
(Mausu’ah al Figh al Islami: 4/544)

(iii)) Pengagihan sebahagian daripada hasil tanah yang dipersetujui
bersama;

Pengagihan ini adalah SAH berdasarkan keterangan:
Bl ode OF Condll o memally 1 LY 3 U el e (3 el

Sl 2 o 22 1 plan s 52 52 50l



WARTA KERAJAAN NEGERI TERENGGANU
966 [16hb Ogos. 2017

AL sry g ) any gl 2V 8l e 1) (B mesd) JUy
s el o By i Gy Sy (o) ol 1y L jseed) Uy ol
ade & Lo ) O jae ) ot Caddi Vi sy ¢ 21Vl

oda Slex L e o 05 o) A e e B b iy s T Ll
) s 358 Alelall

sl W3 Y g mYa = N EYE Andld v ) el S

(¢yved
Ertinya:

Dianggap sebagai memberi sewa dengan sebahagian daripada
hasil tanah, seperti separuh, satu pertiga dan sebagainya.
Para ilmuan berselisih pendapat mengenai keharusan berbuat
demikian. telah disebutkan di dalam kitab al-Insaf dan sahih
daripada mazhab ini adalah ijarah (memberi sewa) sedangkan
ijarah adalah harus dengan sebahagian yang maklum daripada
hasil tanah yang disewakan.

Menurut Syeikh Tagiyuddin : Sah memberi sewa tanah untuk
bercucuk tanam dengan sewaannya sebahagian daripada hasil
tanah dan itulah zahir mazhab dan pandangan jumhur. Ini
adalah Mazhab al-Thauri, al-Laith, Abi yunus, Muhammad
bin al-Hasan, Ibni Abi Laila dan al-Auza’i, dalil mazhab ini
berdasar hadis Ibnu Umar R.A bahawa Nabi Muhammad S.A.W.
bermuamalah dengan ahli Khaibar dengan separuh daripada
hasil tanah yang terdiri daripada tamar atau tanaman dan
kami cenderung kepada harus muamalah ini kerana kuat dalil
golongan yang mengharuskannya.

(Markaz Fatwa, Khamis 7 Zulhijjah 1424 bersamaan 29 Januari
2004, No. Fatwa 43749)

1.2 Mewakafkan benda yang telah dipajak;

Mewakafkan benda yang telah dipajak adalah SAH berdasarkan
keterangan:

Ertinya:

Mengikut Mazhab Hanafi dan Mazhab Hanbali harus bagi
pemilik mewakafkan ain (zat) benda yang diberi sewa kepada
orang lain, kerana ia adalah mewakafkan benda yang ia miliki,
serta kekal hak bagi penyewa untuk mengambil manfaat sehingga
tamat tempoh sewa atau ia bersetuju bersama pemilik untuk
membatalkan sewa sebelum tamat tempoh. Kesimpulannya
mengikut pendapat jumhur adalah harus bagi pemilik mewakafkan
ain (zat) benda yang disewakan kepada orang lain. (al Figh al
Islami Wa Adillatuh: Jilid 10 halaman 7616).

2.  Wakaf Almarhum Tengku Chik.
2.1 Wakaf Almarhum Tengku Chik kepada dirinya;

Wakaf 3/8 bahagian yang dilakukan oleh Almarhum Tengku
Chik kepada dirinya sendiri (berdasarkan Mazhab Hanafi) pada
22 Februari 1941 dan orang-orang yang ditentukannya selepas
kematiannya adalah SAH sebagaimana keterangan dalam Kitab
Mausu’ah al Fighiyyah al Kuwaitiyah:

Ertinya:

Dan pendapat yang kedua: iaitu sah seseorang insan mewakafkan
kepada dirinya sendiri. Ini adalah menurut pandangan Abu Yusuf
daripada Mazhab Hanafi dan ia juga dipegang dalam Mazhab
Syafie mengikut pendapat yang berlawanan dengan yang asah
(pendapat lebih kuat). (al Mausu’ah al Fighiyah al Kuwaitiyah:
Jilid 44 halaman 144).

2.2 Memajakkan tanah yang telah diwakaf;

Memajakkan tanah yang telah diwakaf adalah SAH berdasarkan
keterangan berikut:

Ertinya:

Para ulama fekah berpendapat bahawa orang yang berhak
memberi sewaan benda yang diwakafkan adalah nazir yang
disyaratkan oleh pewakaf, jika ia telah mensyaratkan nazir yang
tertentu, sama ada mauquf ‘alaih (benefisiari) adalah orang
yang ditentukan seperti Zaid dan Amr atau bukan orang yang
ditentukan seperti para fuqara’ dan para masakin, sama ada
nazir juga mauquf alaih (benefisiari) atau bukan mauquf ‘alaih
(benefisiari). (al Mausu’ah al Fighiyah al Kuwaitiyah: Jilid 44
halaman 174 dan Mughni al Muhtaj: Jilid 2 halaman 393).

2.3 Pemajakan Almarhum Tengku Chik;

Pajakan 3/8 bahagian Almarhum Tengku Chik kepada Cindee
Development Sdn. bhd. pada 7 januari 1961 yang dilakukan oleh
Pesuruhjaya Hal Ehwal Agama yang bertindak sebagai Yang
Dipertua MAIDAM dan wakil kepada nazir iaitu Kebawah Duli
Yang Maha Mulia Sultan Terengganu pada ketika itu selama 999
tahun dengan bayaran premium $12,000 dan sewaan tahunan $3,000
serta sebahagian dari hasil tanah adalah SAH berdasarkan kepada
keterangan berikut:

(i) Tempoh pajakan adalah SAH sebagaimana keterangan 1.1(i);

(ii) Bayaran premium $12,000 dan sewaan tahunan $3,000 adalah
SAH seperti keterangan 1.1(ii);

(iii) Pengagihan sebahagian daripada hasil tanah yang dipersetujui
adalah SAH sebagaimana keterangan 1.1(iii); dan

(iv) Wakalah adalah SAH berdasarkan Uruf sebagaimana yang
diterangkan dalam al Mausu’ah al Fighiyah: Jilid 45 halaman
11:

Ertinya:

Menurut Mazhab Maliki boleh menjadi wakalah dengan
perbuatan apabila telah berlaku pada uruf begitu, maka al-
Kharsyi berpendapat bahawa wakalah tidak semestinya dengan
sighah yang menunjukkannya dengan perkataan, perbuatan atau
mengutuskan surat ianya boleh dihukumkan sebagai wakalah
dengan mengikut uruf dan kebiasaan. (Mausu’ah al Fighiyah:
Jilid 45 halaman 11)

3. Nazir kepada Tanah Wakaf Konsesi Chenderong

3.1 Bahagian Almarhumah Tengku Nik Maimunah, nazirnya adalah;

(i) Tengku Nik Maimunah sendiri selama tempoh hidupnya;

(i1)) Selepas kematiannya, maka yang berhak menjadi nazir adalah
Sultan yang memerintah Negeri Terengganu daripada zuriat
Sultan Zainal Abidin; atau

(iii) Mana-mana orang yang dilantik atau dipersetujui oleh Kebawah
Duli Yang Maha Mulia Sultan Terengganu; atau

(iv) Orang yang dipersetujukan oleh suara terbanyak daripada
mereka yang berhak dalam wakaf ini daripada zuriat Sultan
Zainal Abidin.

Berdasarkan kepada kenyataan di atas, maka;
(i) Nazir adalah Sultan yang memerintah Negeri Terengganu; dan

(ii)) MAIDAM hanya bertindak sebagai wakil nazir dan bukannya
sebagai nazir.

3.2 Bahagian Almarhumah Tengku Chik, nazirnya adalah;
(i) Tengku Chik sendiri selama tempoh hayatnya;

(i) Selepas kematiannya, maka yang berhak menjadi nazir ialah
orang yang lebih layak dari kalangan mereka yang menerima
wakaf ini; dan

(iii) Jika terdapat yang layak lebih daripada seorang, maka hendaklah
dipilih melalui undi. Dalam konteks ini, perkara ini tidak
berlaku sehingga ke hari ini.

Ertinya:

Apabila pewakaf mensyaratkan sesuatu syarat pada wakafnya,
maka wajib mematuhinya dan beramal dengannya, kerana syarat
pewakaf itu adalah seperti nas syarak, oleh yang demikian,
tidak harus keluar daripadanya kepada yang lain. (Kitab al
Muktamad: Jilid 3 halaman 619 dan Mughni al Muntaj: Jilid 3
halaman 480)

Berdasarkan kepada kenyataan di atas, Jawatankuasa Fatwa Negeri
Terengganu telah memutuskan perkara berikut;

(i) pihak yang paling layak dalam hal ini ialah Sultan yang
memerintah Negeri Terengganu; dan

(ii)) MAIDAM hanya bertindak sebagai wakil nazir dan bukannya
sebagai nazir.

4. Isu Pemendekan Tempoh Pajakan

Pemendekan pajakan dari 999 tahun kepada 99 tahun yang dipersetujui
antara Cindee Development Sdn. Bhd. dan MAIDAM pada 31 Disember
1985 adalah SAH, berdasarkan keterangan dalam kitab Ahkam al Ibra’ Fi
al Figh al Islami, halaman 64:

Ertinya:

Sesungguhnya Ibra’ (pelepasan) daripada hak-hak mutlak yang
berkait dengan hamba adalah seperti kifalah (jaminan hutang)
dan juga hiwalah (pemindahan tanggung hutang), maka ia
adalah sah dengan kesepakatan ulama. (Ahkam al Ibra’ Fi al
Figh al Islami, halaman 64)

5. Isu Pemindahan Pajakan

5.1 Pemindahan pajakan daripada Cindee Development Sdn. Bhd.
kepada Tis ‘Ata ‘Asyar Sdn. Bhd. (TAA) yang dilakukan pada
31 Disember 1986 adalah SAH berdasarkan kepada konsep
3ludt ot b (memberi sewa benda yang disewa) berdasarkan
keterangan Syeikh Muhammad Soleh Al Munjid (dalam laman
web): al-Islam Soal Wa Jawab, kitab al Mughni: Jilid 6 halaman 61
dan kitab al Mausu’ah al Fighiyah al Kuwaitiyah: Jilid 1 halaman
267;

Ertinya:

Harus bagi orang yang menyewa rumah atau lainnya
bahawa ia memberi sewaannya atau sebahagiannya
kepada orang lain dengan sewaan yang sama, lebih atau
kurang. Kerana apabila ia menyewa rumah bererti ia
telah  memiliki  manfaatnya dan ia  berhak  untuk
menguruskannya sama ada dengan hibah, memberi sewa atau
sebagainya, dengan syarat bahawa penyewa yang kedua itu
sama dengannya dari segi penggunaan rumah itu atau kurang
daripadanya. Oleh itu, jika ia menyewa untuk duduk ia tidak
boleh memberi sewaannya kepada orang yang menjadikannya
sebagai kilang dan sebagainya. Ini adalah pendapat jumhur
ulama fekah Syeikh Muhammad Soleh Al-Munjid (dalam laman
web): al Islam Soal Wa Jawab).

Menurut Ibnu Qudamah di dalam al Mughni Jilid 6 halaman 61:

Ertinya:

Harus bagi penyewa bahawa ia memberi sewa benda yang
disewakannya kepada orang lain selepas ia menerimanya
iaitu kata Imam Ahmad dan Imam Syafie dan tidak harus
menyewakannya kecuali orang yang menggunakannya sama
dengan dia atau kurang darinya dari segi mudarat. (al Mughni:
Jilid 6 halaman 61)

5.2  Pemindahan pajakan daripada Tis ‘Ata ‘Asyar Sdn. Bhd. (TAA)
kepada SPPT Development Sdn. Bhd. yang dilakukan pada 10
April 1990 adalah SAH kerana itulah yang dikehendaki oleh nazir.
Kenyataan ini berdasarkan keterangan dalam kitab al Mausu’ah

al Fighiyah al Kuwaitiyah: Jilid 44 halaman 174 dan Mughni
al-Muhtaj: Jilid 2 halaman 393;

Ertinya:

Para ulama fekah berpendapat bahawa orang yang berhak
memberi sewaan benda yang diwakafkan adalah nazir yang
disyaratkan oleh pewakaf, jika ia telah mensyaratkan nazir yang
tertentu, sama ada mauquf alaih (benefisiari) nya adalah orang
yang ditentukan seperti Zaid dan Amr atau bukan orang yang
ditentukan seperti fakir miskin, sama ada nazir juga mauquf
alaih (benefisiari)atau bukan mauquf alaih (benefisiari).

(al Mausu’ah al Fighiyah al Kuwaitiyah: Jilid 44 halaman 174
dan Mughni al-Mubhtaj: Jilid 2 halaman 393).

5.3 Perjanjian pada 04 Jun 1992 di antara TDM Capital Sdn. Bhd. dan
Rubber Industry Smallholders Development Authority (RISDA)
adalah SAH berdasarkan kepada konsep &prtukt it b (memberi
sewa benda yang disewa).

5.4  Perjanjian pada 23 Ogos 1990 di antara Tis ‘Ata ‘Asyar Sdn. Bhd.
(TAA), MAIDAM, SPPT Development Sdn. Bhd. dan Mudari
Holding Sdn. Bhd. adalah SAH berdasarkan kepada konsep
bl ol b (memberi sewa benda yang disewa).

5.5 Perjanjian pada 21 November 1995 di antara Tis ‘Ata ‘Asyar Sdn.
Bhd. (TAA), MAIDAM, dan SPPT Development Sdn. Bhd. adalah
SAH berdasarkan kepada konsep §pbudt (il 56 (memberi sewa
benda disewa).

5.6  Perjanjian pada 02 Disember 1997 di antara SPPT Development
Sdn. Bhd. dan Anglo Eastern Plantation (M) Sdn. Bhd. (dahulu
dikenali Mudari Holdings Sdn. Bhd.) adalah SAH berdasarkan
kepada konsep 3kt il b (memberi sewa benda yang disewa)

5.7 Perjanjian jual pajakan antara Tis ‘Ata ‘Asyar Sdn. bhd. (TAA)
dan TDM capital Sdn. Bhd. bagi blok 3 (sub-lot 2,3,7 & 8)
bertarikh 3 Disember 1986 adalah SAH berdasarkan kepada konsep
srludt Gl 46 (memberi sewa benda yang disewa).

5.8  Perjanjian di antara Tis ‘Ata ‘Asyar Sdn. Bhd. (TAA) dengan
Fokisa Bina Sdn. Bhd. yang melibatkan jual beli hasil balak
pada 28 Disember 1987 adalah SAH berdasarkan kepada konsep
lult (il g2t (memberi sewa benda yang disewa).

5.9  Perjanjian di antara Tis ‘Ata ‘Asyar Sdn. Bhd. (TAA) dengan
Fokisa Bina Sdn. Bhd. yang melibatkan jual pajakan pada
08 Januari 1988 adalah SAH berdasarkan kepada konsep
srliadt ol 526 (memberi sewa benda yang disewa).

5.10 Perjanjian di antara Tis ‘Ata ‘Asyar Sdn. Bhd. (TAA) dengan SPPT
Development Sdn. Bhd. pada 23 Ogos 1990 yang menyatakan
tentang penjualan hasil balak oleh SPPT Development Sdn. Bhd.
seluas 40.618.162 ekar adalah SAH berdasarkan kepada konsep
bl (it 2B (memberi sewa benda yang disewa); dan

5.11 Penjualan hasil balak kepada beberapa syarikat yang dikenal pasti
adalah SAH berdasarkan kepada konsep &zt ot b (memberi
sewa benda yang disewa).

Berikut adalah senarai pecahan penjualan tersebut mengikut keluasan
dan pembeli:

Blok Lot K(eél;&;i?n Syarikat Pembeli
1 4,42,43 dan 76 3,433.720 Agromart Sdn. Bhd.
2 |5,6,9dan 74 4,597.148 Syt. Cerang Sdn. Bhd.
3 12,3,7dan8 4,440.650 TDM Capital S/Bhd.
4 71,72 dan 73 3,951.231 Syt. Cerang Sdn. Bhd.
5 168,69,70dan 75 3,554.945 Mahfah Indera S/Bhd.
6 | 64,65 dan 67 4,390.623 Budi Bunda Sdn. Bhd.
8A | 19,20,21,22 dan 23 5,603.391 Tan Ah Chai
10 |28, 29,30 dan 31 4,511.873 Syt. Cerang Sdn. Bhd.
11 | 34,35 dan 36 3,108.824 Sen Lone Devel
11B |33 1014959 | o1 opment
12 |37 dan 38 2,020.798
JUMLAH 40,628.162

6. Isu Pemindahan Pajakan

6.1 Perjanjian pada 21 Ogos 1987 di antara Tis ‘Ata ‘Asyar Sdn. Bhd.
(TAA) dan Mars Equity Sdn. Bhd. ke atas tanah wakaf Konsesi
Chenderong yang berkeluasan Blok 9 (lot 25, 26 dan 27) seluas
3,952 ekar adalah TIDAK SAH kerana melibatkan jual beli tanah
wakaf yang tidak diharuskan di sisi syarak. Ini dikuatkan lagi
dengan keputusan Mahkamah Syariah pada 13 Julai 2008.

6.2  Perjanjian di antara Tis ‘Ata ‘Asyar Sdn. Bhd. (TAA) dengan
Manyvest Holdings Sdn. Bhd. pada 14 Januari 1988 yang melibatkan
jual Beli tanah Blok 5 (lot 68, 69, 70 dan 75) seluas 3,555.09 ekar
dengan harga balasan $711,018.00 adalah TIDAK SAH kerana
melibatkan jual beli tanah wakaf yang tidak diharuskan di sisi
syarak.

6.3 Perjanjian di antara Tis ‘Ata ‘Asyar Sdn. Bhd. (TAA) dengan
Manyvest Holdings Sdn. Bhd. pada 01 April 1988 yang melibatkan
jual beli tanah Blok 1 (lot 04) seluas 1,143.90 ekar dengan harga
balasan $228,780.00 adalah TIDAK SAH kerana melibatkan jual
beli tanah wakaf yang tidak diharuskan di sisi syarak; dan

6.4  Perjanjian di antara Tis ‘Ata ‘Asyar Sdn. Bhd. (TAA) dengan SPPT
Development Sdn. Bhd. pada 23 Ogos 1990 yang menyatakan
tentang penjualan tanah daripada SPPT Development Sdn. Bhd.
kepada TDM Capital Blok 3 (lot 2, 3, 7 dan 8) seluas 4,440.650
ekar adalah TIDAK SAH kerana melibatkan jual beli tanah wakaf
yang tidak diharuskan di sisi syarak.

Berikut adalah senarai pecahan penjualan tanah mengikut keluasan
dan pembeli:

Blok Lot K(eélll(e;';m Syarikat Pembeli
9 |25,26dan27 3,952 Mars Equity Sdn. Bhd.
5 68, 69, 70 dan 75 3,555.09 Manyvest Holdings S/Bhd
1 |4 1,143.90 Manyvest Holdings S/Bhd
3 12,3,7dan8 4,440.650 | TDM Capital Sdn. Bhd.
JUMLAH | 13,091.64

6.5 Mengenai kadar tribute yang diterima

Berdasarkan maklumat yang diterima, jawatankuasa sebulat suara
memutuskan bahawa nazir wajib memastikan sebarang hasil yang
lebih baik untuk waris demi menjamin keadilan dan kemaslahatan
mereka sebagaimana yang ditegaskan oleh Dr. Ahmad Husain
Ahmad Muhammad di dalam kitab Ijarat al Waqf halaman 10:

St BU e o 6l Cadl Jlae il 3 pasd e ST ) 13
(Vv raasl lal ST) gl #Y Aol 5ag (o) 2al
Ertinya:

“Apabila lebih daripada seseorang yang berminat untuk menyewa
harta wakaf tidak alih, maka wajib kepada nazir memilih yang
paling dipercayai yang boleh merealisasikan maslahah yang
terbaik kepada perwakafan.” (Kitab ljarat al Waqf halaman 10)

Kesimpulannya, hasil yang diperolehi oleh pihak penerima wakaf
setelah tanah wakaf dipajakkan biarlah adil dan terbaik serta
terbanyak mungkin. Penjagaan terhadap hak ini adalah menepati
kehendak pewakaf itu sendiri. Semangat yang mesti diambil
apabila dimajukan tanah wakaf ialah kebajikan penerima wakaf
mestilah diutamakan.

Berkata Syeikh Dr. Hasan al-Sayyid Hamid Khattab dalam
tulisannya Dhawabit Istithmar al Waqf Fi al Figh al Islami
halaman 25:

P O N Py oo [P ST PR U VER N ey
ol e by 2l Laily a3gimg Lidgl e Bl ae ki 31 danal
(Yor ol azdh 3 (asghl jlatmal bailgs) oM (soladl Bl 522

Ertinya:

“Pemilihan bidang pelaburan yang menjamin keuntungan yang
terbaik dan hasil yang tertinggi di samping tepat pemilihan
akad yang sesuai dengan penjagaan terhadap wakaf dan hak-
haknya dan meletakkan sebaik-baik syarat baginya di atas
asas memastikan pulangan ekonomi yang memuaskan hati”.
(Dhawabit Istithmar al Waqf Fi al Figh al Islami halaman 25)

Bertarikh 18 Disember 2017
JMN.TR. (S) 610/2/3/1 BHG.2(1)
[SUK.TR.(S) 30/61/67 11d.2-(9)]

Dengan Titah Perintah

DATO’ DR. HAJI ZULKIFLY BIN HAJI MUDA
Mufti Negeri Terengganu

Hak Cipta Pencetak

PERCETAKAN NASIONAL MALAYSIA BERHAD

Semua Hak Terpelihara. Tiada mana-mana bahagian jua daripada penerbitan ini boleh diterbitkan semula atau disimpan di dalam bentuk yang
boleh diperolehi semula atau disiarkan dalam sebarang bentuk dengan apa jua cara elektronik, mekanikal, fotokopi, rakaman dan/atau sebaliknya
tanpa mendapat izin daripada Percetakan Nasional Malaysia Berhad (Pencetak kepada Kerajaan Malaysia yang dilantik).

PNMB BAGI PIHAK DAN DENGAN PERINTAH KERAJAAN MALAYSIA



